
I-Qorti,

Preliminari

1. Din hija talba ghal ritrattazzjoni maghmula mir-ritrattand Michael Angelo
Fenech (K.l. Nru. 440647M), [hawnhekk ‘ir-ritrattand’], minn sentenza tal-Qorti
tal-Appell (Sede Inferjuri) [minn issa ’l quddiem ‘il-Qorti tal-Appell’], tas-16 ta’
Marzu, 2022, [minn issa ’l quddiem ‘is-sentenza deciza fl-appell’], li permezz
taghha I-Qorti tal-Appell cahdet l-appell tal-appellant [hawnhekk ‘ir-ritrattand’]

fil-konfront tal-Awtorita tal-lppjanar [hawnhekk ‘lI-Awtorita ritrattata’] u

kkonfermat id-decizjoni tat-Tribunal ta’ Revizjoni tal-Ambjent u I-Ippjanar tad-

29 ta’ Lulju, 2021, bl-ispejjez kontra l-appellant.

Fatti

2. Fir-rikors tal-appell tieghu, I-appellant ghamel riferiment ghal decizjoni
moghtija mit-Tribunal ta’ Revizjoni tal-Ambjent u I-lppjanar [minn issa ‘it-
Tribunal’] fid-29 ta’ Lulju, 2021. Ir-rikorrent ibbaza r-rikors tal-appell tieghu
mid-decizjoni tat-Tribunal fuq il-fehma |i t-Tribunal Zzbalja u ghamel
enuncjazzjoni hazina tal-ligi. Qal li gabel inghatat decizjoni mit-Tribunal, diga
kien hemm decizjoni li |-bini in kwistjoni, ¢joé l-izvilupp propost minnu, ghandu
faccata fuq trig ezistenti. Qal li dik id-decizjoni tikkostitwixxi gudikat u t-Tribunal
ma setax ghajr jimxi fuq l-iskorta ta’ dak li kien gie deciz. Qal li ghalhekk it-
Tribunal kien zbaljat meta injora s-sentenza tal-Qorti li kienet iddecidiet il-
kwistjoni, fis-sens li l-izvilupp propost minnu ser ikun gieghed jaghti fuq trig
ezistenti. Qal li minkejja li t-Tribunal sostna li kien hemm tibdil fid-definizzjoni
tal-ligi, dan ma kienx jaf jindika tibdil sostanzjali fid-definizzjoni ta’ trig bejn id-
data meta nghatat is-sentenza u |-prezent, fattur |i kien essenzjali biex I-
argument tieghu seta’ jregi. L-appellant qal li anki indipendentement mill-
kwistjoni tal-gudikat, it-Tribunal ma kienx korrett meta kkonkluda li |-passagg
in kwistjoni ma kienx trig, meta |-provi kollha juru li din kienet triq ghall-effetti
u l-iskopijiet kollha tal-ligi. Permezz tar-rikors tal-appell tieghu, |-appellant talab
sabiex id-decizjoni tat-Tribunal tigi revokata u sabiex it-Tribunal joghgbu johrog

il-permess kif mitlub.

Mertu

3. Bhala sfond, jirrizulta li I-appellant kien intavola applikazzjoni quddiem I-
Awtorita tal-lppjanar, sabiex ikun jista’ jibni diversi fondi fug sit gewwa Triq
Tonin Attard, Marsaxlokk. L-Awtorita tal-lppjanar irrifjutat il-permess mitlub
ghaliex l-izvilupp propost ma kienx ser ikollu faccata fuq trig pubblika, kif ukoll
ghaliex |-estensjoni proposta tat-triqg privata li hemm riferiment ghaliha fil-
pjanti, kienet ser tkun usa mill-passagg ezistenti. L-Awtorita tal-lppjanar spjegat
li dan jimplika li l-izvilupp propost ser ikun jinkludi t-twessigh ta’ trig ezistenti,

li jista’ jsir biss wara li tigi sottomessa Planning Control Application.

4. L-Awtorita tal-lppjanar fir-risposta tal-appell taghha galet |i d-decizjoni
tat-Tribunal kienet wahda korretta, u kellha tigi kkonfermata mill-Qorti tal-
Appell. Qalet li I-appell tal-appellant kien imsejjes fuqg interpretazzjoni ta’ fatti,
u ta’ ligijiet u regolamenti tal-ippjanar li gew interpretati mit-Tribunal b’mod
korrett. Qalet li I-Qorti tal-Appell mhijiex sede tat-tielet istanza fejn tista’ tigi
kkontestata kull decizjoni tat-Tribunal ta’ Revizjoni tal-Ambjent u |-lppjanar,
izda l-appell quddiem il-Qorti tal-Appell ghandu jkun ristrett fug punt ta’ ligi. L-
Awtorita appellata qalet li ghahekk [-appell tal-appellant ma kellux isir biex jigu
interpretati mill-gdid fatti, ligijiet u regolamenti tal-ippjanar li gew interpretati
mit-Tribunal b’mod korrett. L-Awtorita tal-lppjanar galet |li meta l-appellant
intavola appell abbazi ta’ interpretazzjoni mill-gdid ta’ fatti u ta’ ligijiet relattivi,
dan kien gieghed iqis il-Qorti tal-Appell bhala qorti tat-tielet istanza, u dan
ghaliex il-Qorti tal-Appell (Sede Inferjuri) ma tistax tinterpreta fatti,
legislazzjonijiet u regolamenti li gew interpretati mit-Tribunal b’'mod korrett,

mhux biss ghaliex din il-kompetenza hija limitata ghat-Tribunal ta’ Revizjoni tal-

Ambjent u |-lppjanar izda wkoll ghaliex f’kaz li taghmel hekk, il-Qorti tal-Appell
tkun geghda tissostitwixxi d-diskrezzjoni taghha u indirettament tkun gieghda

tagixxi bhala Qorti tat-tielet istanza.

5. Fir-rikors tal-appell tieghu, l-appellant f'dawk il-proceduri ghamel
riferiment ghas-sentenzi fl-ismijiet Michael Fenech nomine vs. Awtorita ta’
Lulju, 2015. L-Awtorita tal-lppjanar, appellata f'dawk il-proc¢eduri, ghamlet
riferiment ghal dawn is-sentenzi, u galet li [-appellant kien gieghed jongos milli
jkun leali lejn dak li gie deciz mit-Tribunal, u milli jithem li d-decizjoni appellata
kienet konsegwenza ta’ dak li gie deciz f'dawn is-sentenzi. L-appellata rreferiet
ghall-pjanta annessa mar-rikors tal-apppell li ggib in-numru ta’ referenza 126b,
u qalet li fir-rigward tal-PA679/08, |-applikazzjoni giet approvata b’faccata li
taghti ghal fuq Triq Ci¢erun, li hija trig parallella ma’ Trig Tonin Attard. Qalet li
dan il-permess gie moghti fid-dawl tal-fatt li I-proprjeta kellha facc¢ata fuq Triq
Cicerun, u giet approvata bi spazju maghluq li jaghti fuq Trig Tonin Attard. Qalet
ukoll li dan l-izvilupp gie approvat b’fac¢ata li taghti direttament fug zewg toroq
li jidhru skemati fil-Pjan Lokali, bil-parti ta’ wara miftuha indikata bhala “extra
skin to be constructed when adjacent third party buildings are approved”. L-
Aworita tal-lppjanar qalet |i ghalhekk huwa ¢ar |li meta giet approvata din |-
applikazzjoni, din saret fl-isfond tal-fatt li I-binja approvata kellha facc¢ata fuq
zewg toroq, bil-parti ta’ wara jkollha spazju miftuh li minflok gie zviluppat b’bini,
thalla miftuh bhala access pedonali limitatament ghall-persuni tal-blokka, u dan

meta wiehed iqis li dan l-ispazju kellu jkun maghlug b’qoxra mad-dawra. L-

appellata galet li ghalhekk isegwi li I-proprjetajiet li jigu fuq il-lemin tal-binja ma

kellhomx access ghat-triq kif tidher fl-iskema tal-Pjan Lokali.

6. L-Awtorita tal-lppjanar ghamlet riferiment ghall-applikazzjoni numru
PA2476/10, li kienet applikazzjoni tat-tip Outline, fejn l-izvilupp gie approvat fuq
il-bazi ta’ dan il-principju. Qalet li hija rrifjutat l-applikazzjoni abbazi tal-fatt li |-
proprjeta ma kellhiex frontage fuq trig skemata. Qalet li minn din id-decizjoni
kien hemm sensiela ta’ decizjonijiet, bl-ahhar wahda tkun li l-ispazju li jwassal
ghall-proprjeta odjerna kien jikkostitwixxi trig pubblika. L-appellata ghamlet
riferiment ghal dak li gal it-Tribunal, fejn qgal li fil-principju m’hemmx aktar
ostaklu biex jinhareg il-permess ghall-izvilupp tas-sit, ghaliex l-applikazzjoni hija
wahda outline. It-Tribunal qal li dettalji ta’ disinn u forma jkunu suggett ghal
aktar evalwazzjoni f'kaz |i tigi pprezentata full development application. L-
Awtorita appellata galet li huwa principju mhux ikkontestat |li meta tigi
approvata applikazzjoni tat-tip outline, dak li jigi approvat huwa I-principju tal-
izvilupp, u fil-fatt ma jigu approvati lI-ebda pjanti, ghajr ghal site plan. Qalet li
dettalji bhad-disinn u I-forma tal-izvilupp normalment jigu analizzati f'aktar
dettall meta tigi sottomessa l-applikazzjoni kompluta. Qalet |li meta giet
sottomessa I-full development application (PA8386/19), |-applikazzjoni giet
rifijutata mill-Awtorita tal-lppjanar, u din id-decizjoni giet appellata, bil-kawza

ghadha pendenti quddiem it-Tribunal ta’ Revizjoni tal-Ambjent u |-Ippjanar.

7. L-appellata ghamlet riferiment ghall-applikazzjoni PA3031/18, rigward is-
sit li jinsab fug in-naha tax-xellug ta’ dak bir-referenza PA679/08, fejn qalet li |-
applikazzjoni tinkludi front garden li jxaqleb fuq il-linja tat-triq approvata fil-

Pjan Lokali. Qalet li din |I-applikazzjoni giet approvata skont il-pjanta annessa, u

li kien hemm appell quddiem it-Tribunal u quddiem il-Qorti tal-Appell, i fid-
decizjoni taghha ddecidiet li [-Awtorita tal-lppjanar kellha |-obbligu li tqis I-
izvilupp fid-dawl tal-konsiderazzjonijiet tal-ippjanar approvati, u li |-proposta
kienet tinkwadra mal-allinjament stabbilit, filwaqt li drittijiet vantati ta’ natura
civili ma kellhomx jigu mistharrga. L-Awtorita tal-lppjanar irrilevat ukoll li |-
applikazzjoni PA3820/19 fir-rigward tas-sit fug in-naha tal-lemin tas-sit

adjacenti, giet rifjutata.

8. L-Awtorita tal-lppjanar qalet li meta wiehed jikkonsidra I-ligijiet, ir-
regolamenti, u |-policies tal-ippjanar rilevanti, u minkejja li d-definizzjoni ta’
‘triq’ fil-Kap. 552 hija wahda generika b’tali mod li tinkludi kull forma ta’ access,
wiehed irid jikkonsidra din id-definizzjoni fid-dawl ta’ definizzjonijiet ohra
moghtija minn linji gwida differenti tal-ippjanar, u |i huma intizi ghall-
applikazzjoni specifika ta’ konsiderazzjonijiet tal-ippjanar. Qalet li fil-kaz odjern,
[-izvilupp propost kien ser jaghti direttament mhux fuq trig pubblika, izda fuq
ghalqa, u dan kellu jigi kkonsidrat fl-isfond tal-ligijiet vigenti. Qalet li t-triq in
kwistjoni mhijiex wahda skemata u wiehed irid iqis li I-pjanti sottomessi mill-
appellant fil-process tal-applikazzjoni kienu jindikaw li l-allinjament ta’ Triq
Tonin Attard idur ‘il fug. Qalet |i lanqas ma jirrizulta li kien hemm xi
manutenzjoni tat-trig, u dan meta wiehed iqis li t-triq giet asfaltata sat-tarf tal-

allinjament tat-triq.

9. L-Awtorita tal-lppjanar qalet li kif stgarr it-Tribunal, kien hemm bidla fid-
definizzjoni ta’ x’jikkostitwixxi “internal residential development”, li llum

tinkludi “residential development which takes place on land: (a) located behind

a developed area (backland) or (b) where one or more dwelling units are without

a frontage onto a schemed road.”

10. L-Awtorita tal-lppjanar galet li fl-isfond tal-fatt li l-applikazzjoni tal-
appellant tinkludi aktar minn residenza wahda li ma kellhiex faccata fuq trig
skemata, sabiex il-proposta setghet tigi kkonsidrata, l-applikant l-ewwel kellu
jissottometti applikazzjoni tal-kontroll tal-ippjanar ai termini tal-artikolu 54(2)
tal-Kap. 552, u dan sabiex |-allegat passagg jigi rikonoxxut bhala trig skemata.
Qalet li hawnhekk wiehed irid jifthem |-intenzjoni tal-legislatur meta danirregola
s-sitwazzjoni ta’ toroq pubblici bir-regolamenti msemmija, ghaliex |-Awtorita
tal-lppjanar hija moghbijja bir-responsabbilita tal-ippjanar, li jinkludi fih mhux
biss it-twaqqif ta’ zoni, izda wkoll I-ippjanar ta’ toroq. Qalet li dawn iz-zewg
fatturi jiddependu wiehed fuq l-iehor, ghaliex ir-rwol tal-ippjanar anki tat-toroq
huwa intrinsikament marbut mal-fatt ta’ dak li wiehed isib fis-sit. Qalet li bis-
sahha tat-Temporary Provision Schemes tal-1988 u wara tal-Pjani Lokali, il-
legislatur imbarka fuq pjan ta’ stharrig li gies kif il-lokalita kellha tigi ppjanata in
kwantu toroq u zoni fl-isfond ta’ dak li kien hemm legalment ezistenti fil-
lokalita. Qalet li ghalhekk il-legislatur esiga li gabel wiehed jipproponi zvilupp
mhux fuq trig skemata, wiehed irid japplika b’applikazzjoni ta’ kontroll tal-
ippjanar, sabiex jitlob lill-Awtorita tbiddel I-allinjament stabbilit, u ssir emenda
fil-Pjan Lokali. Qalet li huwa permezz ta’ din I-applikazzjoni li I-Awtorita tkun
tista’ tistharreg jekk I-allinjament jistax jitranga kif propost, u sussegwentement
jekk l-applikazzjoni tkun approvata, jekk I-applikazzjoni tal-izvilupp tkunx tista’
titgies fl-isfond ta’ triq skemata. L-Awtorita tal-lppjanar ghamlet riferiment
ghall-Policy P34 tad-Development Control and Design Guidance 2015, li tispjega

b’mod car |-importanza tal-allinjament tal-bini, u dan meta wiehed jikkonsidra
li: “The building line is one of the most fundamental parameters that define the
basic framework for a street.” Qalet |i fil-kaz odjern, l-appellant ressaq
applikazzjoni tal-izvilupp minghajr ma qgies |-implikazzjonijiet tal-parametri tal-
ippjanar rilevanti. Qalet li t-triq kif skemata saret ghal raguni, u f'’kaz li Trig Tonin
Attard tithalla tibga’ diehla dritt, din ser tibga’ sejra f'Kappella skedata fi Grad
1. Qalet li kien ghalhekk li |-legislatur ried li t-trig tibga’ ddur kif fil-fatt hija

skemata.

Is-sentenza deciza fl-appell

11. Permezz tas-sentenza moghtija fis-16 ta’ Marzu, 2022, il-Qorti tal-Appell
cahdet l-appell tal-appellant, u dan wara [|i ghamlet is-segwenti

konsiderazzjonijiet:

“lkkunsidrat:

L-aggravju tal-appellant hu illi t-Tribunal injora li din il-Qorti gia ppronunzjat ruhha
fapplikazzjoni ohra PA2746/01 (Appell 11/2015 deciz fid-9 ta’ Lulju, 2015) li tezisti
trig li tiffronteggja dak I-izvilupp. Billi I-izvilupp mertu tal-appell jiffronteggja I-istess
trig it-Tribunal ma setax jasal ghal konkluzjoni differenti billi d-definizzjoni ta’ trig ma
inbidlitx u anqas il-passagg li I-Qorti gia ppronunzjat Ii hu ‘triq’ skont is-sentenza fuq
Citata.

Din il-Qorti tibda biex tqis illi s-sentenza msemmija mill-appellant inghatat
b’referenza specifika ghal dak i kien jipprovdi I-Kap. 504 kif kien fiz-zmien rilevanti, u
I-policy 3.8 tal-linji gwida tad-Development Control Policy tal-2007. II-Qorti ghal aktar
kjarezza qged tirriproduci I-parti rilevanti ta’ dik id-decizjoni li ghandha I-mertu taghha
fug din il-vertenza:

Internal development means residential development which takes place on
backland, land without a frontage on an existing public street or with only a
narrow frontage onto a public street.

II-Qorti terga’ tikkonferma dak deciz mill-Qorti fl-2015. Pero I-applikazzjoni mertu ta’
dan [l-appell irid jingara skont id-Development Control Policy tal-2015 rigward I-
interpretazzjoni ta’ ‘internal development’.

Fid-Development Control tal-2007 internal development kien ifisser:

Internal development means residential development which takes place on
backland, land without a frontage on an existing public street or with only a
narrow frontage onto a public street.

Fid-Development Control tal-2015 internal development kien ifisser:

Internal residential development means residential development which takes
place on land: (a) located behind a developed area (backland) or (b) where one or
more dwelling units are without a frontage onto a schemed road.

II-Qorti tara differenza sostanzjali bejn il-poZizzjoni legali hekk kif kienet fiz-zmien tas-
sentenza tal-Qorti tad-9 ta’ Lulju, 2015 ghal dik Ii hi llum. Filwagqt illi I-Qorti ssostni li
tifsira ta’ trig hi kif jidher fil-glossarju tal-Kapitolu 552 cioe:

“triq” tfisser kull trig, sew jekk pubblika sew jekk privata, u tinkludi kull trig, pjazza,
bitha, sgaq, sqajjaq, pont, passagg bir-rigel, passagg jew moll, sew jekk jghaddi t-
traffiku minnhom sew jekk le.

Pero fejn hemm zvilupp li ghalih ma hemmx access fug schemed road (sottolinear tal-
Qorti) I-izvilupp jitgies internal development sakemm ma jsirx planning control
application. Hi I-fehma tal-Qorti illi I-fatti juru li lum hemm passagg kif kien fi zmien
is-sentenza fuq riferita u ghall-finijiet ta’ definizzjoni it-‘triq’ jitgies Ii dan il-passagg
jikkostitwixxi trig. Pero I-linji gwida tad-DC 2015 tikkwalifika I-kwalita ta’ trig u trid li
l-izvilupp jaffaccja ‘schemed road’ cioe trig li gia tidher jew ippjanata fil-pjan lokali.
Ma saret ebda prova li dan il-passagg, ghalkemm jikkostitwixxi ‘triq’ fis-sens tad-
definizzjoni ta’ trig, hu ‘schemed road’ biex ma jitgiesx li I-izvilupp hu ta’ ‘internal
development’.

Ghalhekk it-Tribunal kien legalment korrett fid-determinazzjoni tal-kwistjoni abbazi
tal-ligijiet, pjanijiet u policies eZistenti fil-mument tad-decizjoni u I-aggravju ma jistax
jigi milqugh.

Decide

Ghal dawn ir-ragunijiet, il-Qorti taqta’ u tiddeciedi billi tichad I-appell ta’ Michael
Angelo Fenech u tikkonferma d-decizjoni tat-Tribunal ta’ Revizjoni tal-Ambjent u |-
Ippjanar tad-29 ta’ Lulju, 2021. Spejjez ghall-appellant.”

It-Talba ghal Ritrattazzjoni

12. Ir-ritrattand ressaq talba ghal ritrattazzjoni mis-sentenza deciza fl-appell,
permezz ta’ rikors ipprezentat fil-15 ta’ Gunju, 2022, fejn talab lil din il-Qorti
thassar u tirrevoka s-sentenza deciza fl-appell fis-16 ta’ Marzu, 2022, billi
ttiehdet b’applikazzjoni hazina tal-ligi kif kontemplat fl-artikolu 811(e) tal-Kap.
12 tal-Ligijiet ta’ Malta, u b’hekk tordna r-ritrattazzjoni u s-smigh mill-gdid tal-
istess appell sabiex kollox jigi deciz skont il-ligi. Ir-ritrattand ghamel riferiment
ghall-parti tas-sentenza deciza fl-appell li tghid li s-sentenza msemmija minnu
inghatat b’riferiment specifiku ghal dak li kien jipprovdi |-Kap. 504 kif kien fiz-
zmien rilevanti, u fejn il-Qorti ghamlet riferiment ghad-definizzjoni ta’ ‘internal
development’ fl-2007 u d-definizzjoni tal-istess terminu fl-2015. IlI-Qorti galet
ukoll li hemm differenza sostanzjali bejn il-pozizzjoni legali kif kienet fiz-zmien
tas-sentenza tad-9 ta’ Lulju, 2015, ghal dak li hija llum. Ir-ritrattand gal li ghandu
jirrizulta li 1-Qorti tal-Appell ghal dan il-kaz applikat ir-regolamenti tad-
Development Control tal-2015, meta kienu japplikaw ir-regolamenti tal-2007, u
dan ghaliex |-applikazzjoni ghall-izvilupp tieghu dahlet gabel id-dhul fis-sehh
tar-regolamenti tal-2015, li dahlu fis-sehh fis-16 ta’ Novembru, 2015. Qal i
huwa minnu |i l-applikazzjoni giet ivvalidata wara din id-data, izda huwa
m’ghandu |-ebda htija ghal dan, ghaliex dan kien rizultat ta’ manipulazzjoni da
parti tal-Awtorita ritrattata sabiex tipprovdi I-bazi ghaliex |-applikazzjoni tieghu
kienet geghda tigi michuda, meta |-applikazzjoni tieghu setghet giet vvalidata
gabel abbazi tar-regolamenti li kienu vigenti precedentement. Qal li ghalhekk
huwa evidenti li I-Qorti kellha tapplika r-regolamenti tad-Development Control
tal-2007, li kienu in vigore fiz-zmien meta saret |-applikazzjoni in kwistjoni, u gal

li huwa ghalhekk li l-appell tieghu kellu jirnexxi. Qal li lI-applikazzjoni tar-
regolamenti tal-2015 kienet zbaljata u erronea ghaliex f'dan il-kaz kellhom

japplikaw ir-regolamenti tal-2007.

13. Ir-ritrattand qal ukoll li d-definizzjoni ta’ trig kif inhi definita mil-ligi u
adottata mill-Qorti fis-sentenza c¢citata minnha, bl-ebda mod ma nbidlet, u
ghadha l-istess kif kienet meta nghatat l-imsemmija sentenza, u ghalhekk kienet
erronea wkoll il-Qorti meta applikat id-definizzjoni tar-regolamenti minflok dik
li taghti I-ligi. Qal li ma jaghmel ebda sens li art zviluppabbli li taghti fug trig

pubblika tigi definita bhala ‘internal development’.

Ir-Risposta tal-Awtorita ritrattata

14. L-Awtorita intimata wiegbet li s-sentenza deciza fl-appell hija gusta u
timmerita konferma, u m’hemm Il-ebda lok |i din tigi disturbata. Qalet li I-
process ta’ ritrattazzjoni ma jservix bhala t-tieni appell, b’mod li taht I-iskuza li
kien hemm xi nuggas procedurali, il-Qorti tintalab terga’ twettaq ezercizzju ta’
ri-ezami, li fil-fatt ma jkun xejn ghajr skrutinju mill-gdid tal-konsiderazzjonijiet li
tkun ghamlet il-Qorti fis-sentenza li taghha jintalab it-thassir u s-smigh mill-
gdid. L-Awtorita ritrattata galet li l-artikolu 811(e) tal-Kap. 12 tal-Ligijiet ta’
Malta jaghti dritt ghal ritrattazzjoni fejn sentenza tkun applikat il-ligi b’mod
hazin, u ghalhekk ikun hemm lok ghal ritrattazzjoni biss fejn il-Qorti tkun
applikat artikolu tal-ligi minflok iehor li kellu jkun applikat. L-Awtorita ritrattata
galet li ghalhekk is-smigh mill-gdid ta’ kawza ma jinghatax fejn I-ilment tal-parti
li titlob ir-ritrattazzjoni jkun dwar it-tifsira jew I-interpretazzjoni li I-Qorti tkun

tat ghall-fatti li jirrizultawlha, jew tal-ligi li tkun tghodd ghal dawk il-fatti. Qalet

li r-ritrattazzjoni tinghata biss meta ghall-fatti accertati, tigi applikata ligi li ma
kinitx tapplika ghall-kaz. Ir-ritrattata qalet li |-artikolu 811(e) tal-Kap. 12 jesigi li
min jitlob is-smigh mill-gdid ta’ kawza, irid isemmi wkoll liema messha kienet il-
ligi t-tajba li kellha tapplika ghaliha. Qalet li r-ritrattand isostni li I-ligi li kellha
tigi applikata kienet id-Development Control Policy and Design Guidance (DC
2007) u mhux id-Development Control Design Policy Guidance and Standards
2015 (DC 2015), ghaliex dik kienet il-ligi in vigore meta huwa ssottometta |-
applikazzjoni tieghu. Qalet li din il-pretensjoni tmur kontra kull principju bazilari
tal-ippjanar, u dan meta wiehed iqgis li I-applikazzjonijiet tal-izvilupp ghandhom
jigu decizi skont il-policies, ir-regolamenti u |-ligijiet in vigore fil-mument tad-
determinazzjoni tal-applikazzjoni ghall-ippjanar, irrispettivament minn liema
tkun l-entita li ser tiehu d-decizjoni, hijiex |-Awtorita regolatorja, it-Tribunal ta’

Revizjoni tal-Ambjent u |-lppjanar jew il-Qorti tal-Appell.

15. L-Awtorita ritrattata spjegat li dan il-principju jsib l-applikazzjoni tieghu
fil-kuncett tal-ippjanar li huwa wiehed dinamiku, u huwa riflessjoni tal-esigenzi
tal-mument, u b’hekk huwa meqjus bhala materja ta’ interess pubbliku. Qalet
li applikazzjonijiet tal-izvilupp ma joholqux dritt vestit sakemm ma jkunux
finalment decizi, u ghalhekk I-applikazzjonijiet tal-izvilupp jigu kkonsidrati fid-
dawl tal-policies u r-regolamenti tal-ippjanar fis-sehh fil-mument tad-
determinazzjoni taghhom. Qalet li ghalhekk ir-ritrattand m’ghandux ragun jghid
li I-Qorti tal-Appell applikat il-ligi hazina, ghaliex jirrizulta li I-Qorti applikat il-ligi
tajba b’'mod korrett. Qalet ukoll li mhux minnu li kien hemm xi forma ta’
‘manipulazzjoni’ min-naha taghha, u bhala fatt ghandu jirrizulta li din il-lanjanza

gatt ma tgajmet mir-ritrattand gabel. L-Awtorita ritrattata galet li ghandu

jirrizulta li ghal diversi snin ir-ritrattand nagas milli jottempera ruhhu mar-
rekwiziti mitluba minnu sabiex I-applikazzjoni tal-izvilupp tieghu setghet tigi
validata. Qalet li kemm quddiem it-Tribunal kif ukoll quddiem il-Qorti tal-Appell,
il-pretensjonijiet tar-rikorrent gatt ma kienu msejsa fuqg liema policies huma
applikabbli, u dan ghaliex ir-ritrattand kien ben konsapevoli li r-regolamenti u I-
policies in vigore huma I-ligijiet applikabbli fiz-zmien partikolari meta |-
applikazzjoni tieghu tigi deciza. Qalet li f'dawk l-istanzi, ir-ritrattand kien
ikkontenda li hemm gudikat li jezisti, u ghalhekk l-applikazzjoni tal-izvilupp
tieghu trid tittiehed f'dak il-kuntest. L-Awtorita ritrattata qalet li [-Qorti fil-
konsiderazzjonijiet taghha, dahlet fid-dettall tal-ligijiet rilevanti, u gieset fost
ohrajn id-differenzi mil-lat legali tal-mod kif il-ligi u I-policies rilevanti inbidlu
minn zmien li giet deciza s-sentenza fl-ismijiet Michael Fenech noe vs Awtorita
ta’ Malta dwar I-Ambjent u I-lppjanar (Rikors Nru. 11/2015). Qalet li I-Qorti tal-
Appell ikkonsidrat b’mod metikoluz dawn id-disposizzjonijiet, u ddecidiet
korrettement |i |-applikazzjoni tal-ligi trid tkun dik tal-mument tad-decizjoni.
Qalet li minn ezami tal-pretensjonijiet tar-ritrattand fir-rikors tieghu, ghandu
jirrizulta li I-lanjanza tieghu ma tinkwadrax taht Il-artikolu 811(e) tal-Kap. 12,
izda hija sempliciment nuqqas ta’ gbil ma’ interpretazzjoni tal-ligi t-tajba, li giet

interpretata b’'mod korrett.

Konsiderazzjonijiet ta’ din il-Qorti

16. Din il-Qorti sejra tghaddi sabiex tistharreg it-talba tar-ritrattand ghal

ritrattazzjoni. Ir-ritrattand isejjes it-talba tieghu abbazi ta’ dak li jipprovdi |-

artikolu 811(e) tal-Kap. 12, li jipprovdi ghal smigh mill-gdid ta” kawza fejn Qorti
tkun applikat il-ligi hazin:

“... ghall-finijiet ta’ dan il-paragrafu, jitgies li kien hemm applikazzjoni hazina tal-ligi,
fil-kaz biss li d-decizjoni, meta |-fatt kien tassew kif stabbilit fis-sentenza applikata,
ma tkunx skont il-ligi, basta li I-kwistjoni ma tkunx dwar interpretazzjoni ta’ ligi, li
fugha I-qorti tkun espressament tat decizjoni.”

17. L-argument ewlieni tar-ritrattand huwa li fil-kaz odjern, il-Qorti tal-Appell
kien messha applikat il-policy vigenti fI-2007 u mhux il-policy applikabbli fl-2015,
u dan ghaliex meta huwa ntavola l-applikazzjoni tieghu ghall-izvilupp, kienet
ghadha fis-sehh il-policy tal-2007. L-Awtorita ritrattata eccepiet li r-ritrattand
kien imissu specifika quddiem it-Tribunal liema hija I-ligi jew policy applikabbli
fil-kaz odjern, izda |-Qorti tqis li r-ritrattand fil-fatt stgarr b’mod ¢ar liema fil-
fehma tieghu hija |-ligi li kellha tigi applikata biex tigi determinata |-applikazzjoni
tieghu. Izda qgabel tittratta |-kwistjoni fil-mertu, il-Qorti trid taghmel diversi
osservazzjonijiet dwar I-istitut tar-ritrattazzjoni, u specifikament dwar ir-
rekwiziti li jridu jigu sodisfatti sabiex it-talba tar-ritrattand ghal smigh mill-gdid
abbazi ta’ dak li jipprovdi l-artikolu 811(e) tal-Kap. 12 tkun tista’ tigi milqugha.
Hawnhekk ikun opportun |i jsir riferiment ghal dak li qalet din il-Qorti
diversament preseduta fis-sentenza fl-ismijiet Michael Cutajar vs. Roberta
Muscat!, fejn il-Qorti ghamlet is-segwenti osservazzjonijiet dwar dak li gieghed

jintalab mir-ritrattand:

“lkun hemm lok ghar-ritrattazzjoni taht dan id-dispost “meta s-sentenza fuq punt ta’
fatt kif stabbilit bis-sentenza impunjata ma tkunx konformi mal-ligi, u meta I-kaz ma
jkunx in referenza ghall-interpretazzjoni ta’ xi ligi li fugha d-decizjoni tkun giet

112.05.2003.

espressament moghtija” (“Emmanuel Bonello et — vs — Edmund Percy Larchin”,
Appell Civili, 15 ta’ Dicembru, 1945). Effettivament “l-ipotesi ta’ applikazzjoni hazina
tal-ligi tikkonkreta ruhha meta jkun hemm vjolazzjoni manifesta ta’ ligi espressa u
cara u mhux soggett ghall-interpretazzjoni, razjocinji jew argomenti” (“George
Xuereb — vs — Dorothy Xuereb”, Appell Civili, 20 ta’ Jannar, 1992).

Gie affermat in linea ta’ principju, bosta drabi ribadit, illi jista’ jkun hemm lok ghar-
ritrattazzjoni taht dan is-subinciz “jekk il-Qorti tkun applikat artikolu tal-ligi flok iehor
li kellu jkun proprjiament applikat u gie ritenut li kien infatti ghalhekk li I-artikolu 816
tal-Kap. 12 meta jispecifika x’ghandu jkun fih I-attur promotur ta’ ritrattazzjoni hija I-
applikazzjoni hazina ta’ ligi I-attur ghandu jsemmi I-ligi li kien imissha giet applikata”
(“Vincenzo Borg — vs — Giuseppe Giordmaina”, Appell, 19 ta’ Jannar, 1996).”

18. Fid-decizjoni tal-Qorti tal-Appell fl-ismijiet George Abela vs. Joseph

Cortis noe et?, il-Qorti imbaghad ghamlet is-segwenti konsiderazzjonijiet:

“llli biex jitqgies li f'sentenza saret applikazzjoni hazina tal-ligi jehtieg jintwera li, meta
I-fatti huma tassew kif stabbiliti f'dik is-sentenza, id-decizjoni ma tkunx skont il-ligi.
Dan mhux bizzejjed, ghaliex ma hemm lok ghal ebda ritrattazzjoni jekk kemme-il darba
I-kwestjoni tkun fuq interpretazzjoni ta’ ligi li fugha I-Qorti tkun tat decizjoni;

Ili minn dan johrog li s-smigh mill-gdid ta’ kawza ma jinghatax fejn I-ilment tal-parti
li titlob ir-ritrattazzjoni jkun dwar it-tifsira jew I-interpretazzjoni li I-Qorti (fis-sentenza
attakkata) tkun tat lill-fatti li jirrizultawlha jew tal-ligi li tkun tghodd ghal dawk il-fatti.
Ir-ritrattazzjoni tinghata biss meta ghal dawk il-fatti accertati, tigi mhaddma ligi li ma
kinitx tapplika ghall-kaz. Terga’ u tghid, f’kaz bhal dan lanqas tinghata r-ritrattazzjoni
jekk il-kwestjoni kienet tirrigwarda t-tifsira ta’ ligi li fugha I-Qorti tkun espressament
iddecidiet;

Ghalhekk, biex tinghata r-ritrattazzjoni, irid jinwera li I-Qorti applikat il-ligi I-hazina
fis-sentenza attakkata u mhux li applikat b’mod hazin il-ligi t-tajba li kienet tghodd
ghall-kaz (App. Civ. 14.11.1997 fil-kawza fl-ismijiet Hicklin et vs Hicklin (Kollez. Vol.
LXXX1.ii.862). Huwa minhabba f’'hekk ukoll li I-ligi (Art. 816 tal-Kap. 12) — sewwasew
b’referenza ghall-kawzali mahsuba fil-paragrafu (3) tal-artikolu 811 — trid li min jitlob
is-smigh mill-gdid ta’ kawza jsemmi wkoll liema messha kienet il-ligi t-tajba li suppost

220.11.2008.

Qrati tal-Gustizzja
Pagna 15 minn 18



Appell Inferjuri Numru 31/2021 LM

kienet applikata (App. Civ. 24.9.2004 - fil-kawza fl-ismijiet Salvino Testaferrata
Moroni Viani et vs David Vella et).”

19. Ghalhekk fil-kaz odjern, ladarba r-ritrattand qieghed jispecifika liema hija
I-ligi I-korretta li fil-fehma tieghu kien imissha li giet applikata, hemm lok fejn il-
Qorti tistharreg l-ilment |i gieghed isir taht l|-artikolu 811(e) tal-Kap.12 tal-
Ligijiet ta’ Malta. Ir-ritrattand jinsisti li fil-kaz odjern it-Tribunal u I-Qorti tal-
Appell kien imisshom applikaw il-policy u r-regolamenti vigenti fl-2007, li kienet
il-policy applikabbli fiz-zmien meta huwa ressaq l|-applikazzjoni tieghu ghall-
izvilupp, u mhux il-policy tal-2015 li kienet il-policy applikabbli fiz-zmien meta |-
applikazzjoni tieghu giet deciza. Skont ma qalet |-Awtorita ritrattata fir-risposta
taghha, il-ligi applikabbli ghal applikazzjoni ghall-izvilupp, hija dik vigenti fiz-
zmien li fih tittiehed id-decizjoni, u mhux dik vigenti fiz-zmien |i fih persuna
tissottometti l|-applikazzjoni ghall-izvilupp. Hawnhekk il-Qorti taghmel
riferiment ghal dak li galet il-Prim’Awla tal-Qorti Civili fzewg sentenzi ¢citati
mill-Awtorita intimata fir-risposta taghha fl-ismijiet Joseph Genovese vs.
Awtorita ta’ Malta dwar |I-Ambjent u I|-lppjanar et u Vincent Bonnici vs.
Awtorita ta’ Malta dwar I-Ambjent u I-lppjanar et?, fejn inghad illi:

“Kif tajjeb imfisser mill-Qorti tal-Appell fis-sentenza Anthony Laferla et vs I-Awtorita
ta’ Malta dwar I-Ambjent u I-Ippjanar deciza fis-26 ta’ Marzu, 2014,

“ll-principju regolatur hu illi huma I-pjanijiet u policies ezZistenti fi Zzmien tad-decizjoni
li jipprevalu ghal approvazzjoni jew rifjut ta’ zvilupp. Ma jistax jinghad li applikant
ikun akkwista xi dritt gabel ma tigi deciza I-applikazzjoni u kull applikazzjoni hi
soggetta ghal pjanijiet u policies ezistenti meta tkun ser tinghata d-decizjoni b’dan illi
kull parti ghandha tinghata l-opportunita li tottempera u tidderigi ruhha f'kaz ta’ bdil
fil-mori tal-ipprocessar ta’ applikazzjoni. Dan jinghad peress illi regoli ta’ planning

3 It-tnejn decizi fis-27.06.2022.

huma ta’ natura ta’ interess pubbliku li jipprevalu fuq Il-interess privat dment li ma
jkunx ga hemm dritt vestit jew il-ligi tipprovdi mod iehor.”

20. Kif sewwa gie osservat mill-Qorti tal-Appell kif diversament preseduta,
fis-sentenza li minnha qeghda tintalab din ir-ritrattazzjoni, ma kien hemm |I-
ebda dritt vestit fir-ritrattand odjern sabiex huwa jinghata permess jizviluppa s-
sit mertu ta’ dawn il-proc¢eduri. Gie spjegat mill-imsemmija Qorti, ghal liema
raguni kien hemm approvazzjoni fil-principju ghall-izvilupp propost meta r-
ritrattand issottometta l-applikazzjoni ghal outline development permit, u ghal
liema raguni, meta giet sottomessa I-applikazzjoni tieghu ghal full development
permit, gie deciz li l-applikazzjoni tieghu kellha tigi rifjutata. II-Qorti spjegat ukoll
li ladarba meta giet evalwata l-applikazzjoni tar-ritrattand kienet vigenti I-policy
tal-2015, ir-ritrattand ma kellu dritt jivvanta l-ebda pretensjoni sabiex I-
applikazzjoni tieghu tigi meqjusa taht il-policy tal-2007. Din il-Qorti tikkondividi
pjenament dawn il-hsibijiet, u ghalhekk tqis li t-talba tar-ritrattand ghal smigh
mill-gdid, hija wahda fiergha ghaliex mhijiex imsejsa fuq il-policy vigenti tal-
Awtorita ritrattata. In vista ta’ dawn il-konsiderazzjonijiet, it-talba tar-ritrattand

ghal ritrattazzjoni mhijiex misthoqqa, u tichadha

Decide

Ghar-ragunijiet premessi, din il-Qorti tiddeciedi t-talba tar-ritrattand ghal
ritrattazzjoni mis-sentenza tal-Qorti tal-Appell tas-16 ta’ Marzu, 2022, billi

tichadha.

L-ispejjez ta’ din il-procedura huma a karigu tar-ritrattand.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

Qrati tal-Gustizzja
Pagna 18 minn 18



